
Abstract. Introduction. Since independence, the Republic of Kazakhstan has been one of the first 

states to decide to return its compatriots (Repatriates) from other countries to their historical 

homeland. One of such important events was the resettlement of Repatriates from the Mongolian 

People's Republic to Kazakhstan. Currently, the history of migration of Repatriates is one of the 

topical issues in domestic science. The purpose and objective of the study. The article examines the 

directions and course of migration processes over the years of independence of the Republic of 

Kazakhstan. In the article were analyzed the country's influence on modern conditions in the field of 

migration and issues in the field of migration policy aimed at stabilizing the demographic situation in 

the region are shown. The historical prerequisites for the return of Kazakhs to their historical 

homeland are also analyzed. It is intended to show the progress of the Kazakh diaspora in Mongolia, 

returning to their homeland and adapting to their historical homeland. Results. Considering that the 

stability and unity of our country is important for our independent state, the further growth and 

development of the Kazakh nation are closely related to the natural increase and return of Repatriates 

from abroad to their homeland. The results of research on this problem will undoubtedly be extensive. 

The state policy of the Republic of Kazakhstan regarding the migration of Repatriates has been 

differentiated in terms of the main obstacles and support for migration. The article contains scientific 

and analytical work based on studies conducted in connection with the history of the implementation 

of migration policy in the country. Conclusion. The article is based on the study of issues raised at 

the World Congress of Kazakhs during the independence period, and the process of returning to the 

historical homeland of blood Repatriates in Mongolia was disclosed from all sides. The indicators of 

the return of blood Repatriates to their historical homeland in Mongolia are differentiated, the periods 

of their demographic growth and decline are considered in connection with state migration programs. 

Keywords: Kazakh ethnicity, Mongolia, Migration, Repatriate, Diaspora, “Nurly Kosh” 

For citation: Tokishkadirov B.B., Baissarina K.K., Bakytzhanova A.B. Repatriation of Kazakhs 

from Mongolia to their historical homeland during the years of independence: adaptation and 

Аңдатпа. Кіріспе. Қазақстан Республикасы тәуелсіздік алған жылдардан бастап, өзге 

елдердегі қандастарды өз тарихи отандарына қері қайтару туралы шешім қабылдаған алғашқы 

мемлекеттердің бірі саналады. Тарихи себептер салдарынан туған елінен тысқары әлемнің әр 

еліне бытырап кеткен қандастарымыз тарихи отанына орала бастады, олардың бір бөлігі 

Монғол Халық Республикасынан Қазақстанға қандастардың тарихи отанына орала бастады. 

Зерттеудің мақсаты мен міндеті. Мақалада Қазақстан Республикасының тәуелсіздік алған 

жылдар кезеңіндегі көші-қон үрдістерінің бағыттары мен барысы қарастырылған. Еліміздің 

көші-қон саласындағы қазіргі жағдайларға әсері және өңірдегі демографиялық ахуалды 

тұрақтандыруға бағытталған көші-қон саясаты саласындағы мәселелер көрсетіледі. 

Сондай-ақ, қазақтардың тарихи Отанына оралуының тарихи алғышарттарына талдау 

жасалады. Моңғолия жеріндегі қазақ диаспорасының атамекенге оралуы мен олардың тарихи 

Отанына бейімделу мәселелерінің барысын көрсету болып табылады. Нәтижелері. Тәуелсіз 

мемлекетіміз үшін аса маңызды болып тұрған мемлекетіміздің тұрақтылықы мен бірлігі, қазақ 

ұлтының әрі қарай өсіп, дамуына табиғи өсіммен қатар шетелдегі қандастардың өз Отанына 

оралуымен тығыз байланысты екенін ескерсек, оны зерттеудің нәтижелері ауқымды болары 

сөзсіз. Қандастардың көші-қонымен байланысты Қазақстан Республикасы мемлекеттік 

саясаты, қоныс аударудағы басты кедергілері мен қолдаулары аясында сараланды. Бүгінгі 

күнге дейін елімізде көші-қон саясатының жүзеге асырылу тарихына байланысты жүргізілген 

зерттеулерге сүйене отырып, ғылыми талдау жұмыстары жасалды. Тәуелсіздік жылдары 

дүние жүзі қазақтарының құрылтайында көтерілген мәселелермен бастамалар негізге алынып, 

Монғолиядағы қандастардың тарихи Отанына оралу үрдісі әр қырынан ашып көрсетілді. 

Монғолиядағы қандастардың тарихи отанына оралу көрсеткіштері сараланып, олардың 

демографиялық өсу және төмендеу кезеңдерін мемлекеттік көші-қон бағдарламаларымен 

байланыстыра қарастырылды. Қорытынды. Тәуелсіздік жылдары Моңғолия қазақтарының 

тарихи отанына оралуы: қалыптасуы мен бейімделуі үдерісіне қатысты тұжырымдар 

жасалынды. 

Түйін сөздер: Қазақ этносы, Монғолия, көші-қон, қандас, диаспора, демография, нұрлы көш 

Аннотация. Введение Республика Казахстан с периода независимости является одним из 

первых государств, принявших решение вернуть своих соотечественников (репатриантов) из 

других стран на историческую родину. Одним из таких важных событий стало переселение 

репатриантов из Монгольской Народной Республики в Казахстан. В настоящее время история 

миграции репатриантов является одной из актуальных тем в отечественной науке. 

Цель и задача исследования. В статье рассматриваются направления и ход миграционных 

процессов за годы независимости Республики Казахстан. Показаны влияние страны на 

современные условия в сфере миграции и вопросы в сфере миграционной политики, 

направленные на стабилизацию демографической ситуации в регионе. Также анализируются 

исторические предпосылки возвращения казахов на историческую родину. Он призван 

показать прогресс казахской диаспоры в Монголии, возвращающейся на родину и 

адаптирующейся на своей исторической родине. Результаты. Учитывая во внимание, что 

стабильность и единство нашей страны является важным для нашего независимого 

государства, то дальнейший рост и развитие казахской нации тесно связаны с естественным 

приростом и возвращением репатриантов из-за границы на родину. Результаты исследований 

данной проблемы несомненно, будут обширными. Государственная политика Республики 

Казахстан в отношении миграции репатриантов была дифференцирована с точки зрения 

основных препятствий и поддержки миграции. В статье проведены научно-аналитические 

работы опираясь на исследования, проведенные в связи с историей реализации миграционной 

политики в стране. Заключение. Статья основана на изучение вопросов, поднятых на 

Всемирном конгрессе казахов периода независимости, а процесс возвращения на 

историческую родину кровных репатриантов в Монголии был раскрыт со всех сторон. 

Дифференцированы показатели возвращения кровных репатриантов на историческую родину 

в Монголию, рассмотрены периоды их демографического роста и спада в связи с 

государственными миграционными программами. 

Ключевые слова: Казахский этнос, Монголия, Миграция, Репатриант, Диаспора, 

«Нурлы кош» 

Для цитирования: Токишкадиров Б.Б., Байсарина К.К., Бакытжанова А.Б. Репатриация 

казахов из Монголии на историческую родину в годы независимости: адаптация и 

становление // Электронный научный журнал «еdu.e-history.kz». 2024. Т. 11. № 4. С. 940-950. 

(На Каз.). DOI: 10.51943/2710-3994_2024_11_4_940-950 

Кіріспе 

Қазақстан да өз тәуелсіздігін алған алғашқы жылдардан бастап, қандастарын тарихи 

Отандарына шақыруда белсенді саясат ұстануда. Мемлекет басшысы Қасым-Жомарт 

Тоқаевтың «Egemen Qazaqstan» газетінде жарық көрген «Тәуелсіздік бәрінен қымбат» 

мақаласында көтерілген мәселелердің бірі – шетел қазақтарының, яғни қандастардың 

атажұртқа қоныс аударуы. Президент аталған мақаласында «соңғы жылдарда түрлі себептерге 

байланысты бәсеңдеп қалған қандастар көшін барынша қолдап, оларды солтүстік және шығыс 

өңірлерге орналастыруды жандандырамыз» (Тоқаев, 2021: 6) деп атап көрсетті. Өйткені, 

шетел қазақтарының атажұртқа көптеп қоныс аударуы еліміздің әлеуметтік-экономикалық, 

мәдени-рухани дамуына, демографиялық жағдайымыздың жақсарып, қорғаныс қабілетіміздің 

нығаюына оң ықпалын тигізеді.  
Тарихи отанына оралған қандастарымызға көші-қоны, орналасу, бейімделу мәселелерін 

шешуде мемлекет тарапынан үлкен қолдау көрсетілгені белгілі.Қазақстан қоғамының бүгінгі 

әлеуметтік-мәдени ерекшеліктері этникалық қазақтар үшін тарихи Отанына бейімделуге барлық 

мүмкіндік бар, ендеше қазақтардың көші-қон проблемалын зерделеу бүгінгі күннің негізгі 

талаптарына жатады. Сонымен қатар, елге оралған қандастардың қазіргі таңдағы экономикалық-

әлеуметтік жағдайы, келген орталарына бейімделуі, Қазақстан Республикасының қандастарға 

байланысты ұстанған мемлекеттік біртұтас саясатының аса маңызды және өзекті мәселелерінің 

бірі болып табылды. Мемлекет басшысының қолдауымен елге оралған қандастарымыздың 

мәртебесі мемлекеттік деңгейде өз шешімін тауып, ол «қандас» атауымен өзгертіліп, 2020 жылы 

мамырдағы заңмен бекітілді. Жалпы алғанда этникалық қазақтардың өз отанына қоныстандыру 

мәселесі Қазақстан Республикасының мемлекеттік саясатының басым бағыты болып табылады. 

Елімізге оралып жатқан қандастарымыздың көш-қонындағы орналасу ерекшеліктерін, 

әлуметтік-мәдени, рухани тыныс-тіршілігіндегі сұраныстары мен мәселелерін талдау арқылы 

ұлт бірлігін нығайта отырып, ұлтымыздың тұтастығын сақтай аламыз. Қазақтардың тарихи 

отанына оралуы мен бейімделуін тарихи тұрғыда зерттеу, олардың мәдени мұраларын 

жоғалтпай жандандыруға, мәдениетіміздің озық үлгілерін насихаттауға мүмкіндік береді.  

Елге оралған қандастарымыз қазақ халқының тұтастығын көздейтін болсақ, қазақтың дәстүрлі 

мәдениеті мен қазіргі жағдайдағы этномәдени үдерісіндегі мәдени мұралардың сақталуы мен 

жалғастығын зерделеу қажет.Сондықтан шетелдегі қазақ қауымының қалыптасуы, олардың 

қайта оралуы мен қазақстандық өмірге бейімделуі мен сіңуі тарихын зерттеу қазіргі таңда 

өзекті мәселелердің бірі деп санаймыз. Сондай-ақ, шетелдегі қазақтардың үлкен топтасқан 

елдің бірі Моңғолия өзіндік тарихи қалыптасу ерекшелігімен дараланады. Моңғолия 

қазақтарының басынан кешкен тарихи оқиғаларын ой елегінен өткізіп, тарихи оқиғаларды 

толығымен түсініп, ата-бабаларымыз қандай қилы тағдырды басынан өткізгенін, көрген 

қасіретін жан-жақты зерттеп, әділ қорытынды беру бүгінгі күннің ғылыми талабы. 

Материалдар мен әдістер 

Ғылыми мақаланы дайындауда қолданылған материалдардың негізгі бөлігін 

тақырыптың атауы мен мазмұны көрсетіп тұрғандай халықтың саны мен орналасу жағдайына 

қатысты материалдар құрайды. Оның ішіндегі статистикалық мәліметтер мен халықтың саны 

туралы жарияланып отырған санақ материалдары тақырыптың деректік негізі болып 

табылады (Национальный состав, 2000: 5–25). Сонымен қоса, Қазақстан Республикасы 

Президентінің архивінің № 5, 7 және 75-қорларынан алынған тарихи құжаттар шетелдік 

қазақтардың тарихи Отанына қоныстану туралы анықтамалар, 1999–2004 жылдар 

аралығындағы шетелмен көші-қон және демография мәселесі бойынша деректер 

пайдаланылды. Қазақстанның ұстанып отырған бағыты Біріккен Ұлттар ұйымының 

жарғысымен адам құқықтарының жалпы декларациясымен бекітілген мақсаттар мен 

принцптердің негізі болып табылды. ҚР-ның көші-қон процесін жүйелеу мен негізгі 

бағыттарды реттеу жолында қабылданған ҚР көші-қон саясатының 2001–2010 жылдарға 

арналған салалық бағдарламасы (2001 ж. 29 қазан) мен 2009–2011 жылдарға арналған 

«Нұрлы көш» бағдарламасынан алынған мәліметтер тақырыптың зерттеу аясын кеңейте түсті. 

Қазақстан Республикасы статистика агенттігінің жинақтары жүйелі қолданылды. Зерттеу 

жұмысына қатысты деректердің қатарында тұңғыш президент Н. Назарбаевтың еңбектері де 

маңызды саналады. Н. Назарбаевтың еңбектері шетелдік қазақтарға арнайы статус беріп, 

оларды қайтару туралы мәліметтер берілген (Назарбаев, 2017: 28–58). 

Қазіргі кезде Қазақстанда жүзеге асырылып жатқан демографиялық жағдай мен ондағы 

процестің негізгі желісі шетелдерден келген қандастардың тарихи отанына оралуымен және 

олардың аймаққа орнығуымен байланысты болып отыр. Сондықтан, мәселені зерттеуді осы 

саладағы методология мен оның принциптерді басшылыққа ала отырып, тақырып пен 

мәселенің арақатынасын анықтау қажет. Мәселені проблемалық-хронологиялық тұрғыдан 

зерделеу диаспораның келу жолдарын, олардың орналасуын анықтауға және қазіргі кезеңде 

Монғолиядан келген қандастардың есебінен республика халқының саны мен олардың 

қатарын анықтауға мүмкіндік береді. Зерттеу методологиясы жүйелілік, объективтік, 

тарихи-салыстырмалық тәрізді ғылыми таным принциптеріне негізделген. Этникалық 

қазақтардың тарихи отанына оралу тұжырымдамасы және ресми деректер қатарындағы 

партиялық органдар құжаттары сын көзбен, тәуелсіз мемлекет мүддесі тұрғысынан 

сарапталып, тарихи салыстыру әдісі негізінде талданды. Зерттеу барысында соңғы уақыттарда 

қалыптасып келе жатқан жаңа бағыттағы ғылыми ой-пікірлер мен тұжырымдары, жаңа тарихи 

көзқарас тұрғысынан жазылған еңбектер басшылыққа алынды. Мәселе нақты тарихи 

қажеттілік, тарихи тағылым, тарихи процестің объективтілігі тұрғысынан қарастырылды. 

Талқылау 

Шетелдегі қазақтар мәселесі тәуелсіздік жылдары қайта қаралып, отандық тарихтағы 

көптеген «ақтаңдақтардың» ашылғаны белгілі. Кеңестік тарихи танымдағы идеологиялық 

ұстанымға орай қазақтардың елден шет жерге кетуге мәжбүр болғандығы мен олардың 

Қазақстанға қайта оралуы тарихы зерттелмей келді. Тәуелсіздіктің алғашқы жылдарынан 

бастап қазақ диаспорасының тарихына отандық ғалымдар да баса назар аударып, зерттей 

бастады. Алғашқылардың бірі болып, шетелдегі қазақтарды әсіресе оның санымен орналасу 

мәселесін зерттеген ғалым-демограф М. Тәтімов болды. Ғалымның «Қазақ әлемі» атты 

монографиясында «Диаспораны қазақша шашырау, ал репатрианттарды ізгі тілекпен еліне 

қайтқандар...» (Тәтімов, 1993: 145) деп атап көрсетті. Басқа елге кетіп немесе белгілі бір 

аумақта қалыптасқан халықтың өз Отанына қайта оралуын «репатрианттар» деп атады. 

Ал, диаспорология ғылымының негізін салып, оның ішінде қазақ диаспорасын зерттеп жүрген 

ғалымның бірі Г. Мендикулованың «Қазақ диаспорасының тарихи тағдыры: пайда болуы мен 

дамуы» (Мендикулова, 1997: 261) атты еңбегінде қазақ диаспорасының пайда болуы, 

қалыптасуы мен дамуының күрделі және көп қырлы тарихи проблемаларын тұжырымдамалық 

тұрғыдан қарастырады. 

Қазақстан Республикасындағы көші-қон саясаты елдегі тұрғындардың сандық 

көрсеткіштерін арттыруда және шешуде маңызды рөл атқарады. Әрине, көші-қон саясаты мен 

әрекеттері елдің демографиясына ықпалы жоғары болды. Келесі кезекте бұл саланы ғылымда 

жеке зерттеу қажеттіліктері туындады. Олардың ішінде отандық демография тарихының ірі 

өкілдері М.Х. Асылбековтың (Асылбеков, 2001: 90–98), Козинаның (Козина, 2007: 35–45) 

және басқа да зерттеушілердің еңбектері іргелі саналды. Аталған тарихшы-демографтар 

елімізге қоныс аударған қандастардың халқымыздың демографиясына тигізген әсері туралы 

тұжырымдайды. Сондай-ақ, А. Алексеенконың «Роль иммиграции в формировании 

демографической политики Республики Казахстан» (Алексенко, 2008: 5), А. Алексеенконың, 

Ж. Аубакированың, А. Жанбосинованың «Этнодемографические эволюции и становление 

суверенной демографической системы в Казахстане» (Алексенко, 2019: 1370–1385). 

Жоғарыда аталған еңбектерде Қазақстанның этнодемографиялық тұрақсыздығын 

қалыптастырудағы репатриацияның рөлін көрсетеді. Әсіресе халықтың өсуі немесе 

ұлғаюының этногенетикалық факторларын негізге алады. 

Қазақ диаспарасының тарихына қатысты З. Қинаятұлының зерттеуілерінде қазақтардың 

өмірі шаруашылығы, мәдени өміріне қатысты мәліметтер берілген (Қинаятұлы, 1997). 

Моңғолиядағы қазақтардың өмір сүру салтын, дәстүрі тарихи-этнографиялық тұрғыда 

зерттеген Б.К. Қалшабаева еңбектерінде Моңғолия қазақтарының тұрмыс тіршілгіне қатысты 

құнды мәліметтер берілген (Қалшабаева, 2011: 406). Қазақстан қоғамына бейімделуі мен 

қалыптасу мәселелері төмендегі авторларлың еңбектерінде қарастырылған: С. Мажитовтың, 

К. Балтабаеваның, Т. Мамашевтың, Ж. Ермекбайдың, А. Баймагамбетованың «Казахская 

диаспора и репатриация (1991–2012)» (Балтабаева, 2015: 568) – атты ұжымдық 

монографиясын атап айтуға болады. Монографияда Қазақстан Республикасының репатриация 

саясаты жан-жақты талқыланып, мемлекеттік бағдарламалармен диаспоралардың қызметтері, 

қарым-қатынастары ғылыми тұрғыда сараланған. 

Моңғолиядағы қазақтар туралы шет ел зерттеушілеріде өз үлестерін қосуда. Мәселен, 

Қобда аймағы қазақтарын зерттеген Швеция Германия ғалымы Петр Финкенің ғылыми 

бағыты Моңғолияда, Қытайда, Түркияда тұратын этникалық қазақтардың тарихи 

антропологиясы туралы зерттеу жұмыстарын жүргізді. Моңғолияның қазақ ауылдарында 

жүргізген далалық зерттеулердің нәтижесінде жеткілікті эмпирикалық материал жинақталды. 

Қазақстанда зерттеу жүргізген материалдары негізінде келесідей материалдар баспаға 

шыққан: «Historical Nomelands and Transnational Ties: the Case of the Mongolian Kazaks» 

(Петер, 2013: 175–180) атты еңбегі. Автор Моңғолиядан елге оралған қандастардың 

әлеуметтік-тұрмыстық жағдайларына талдау жасап, сонымен қатар оларды қоғамдық ортаға 

бейімдеу және мәдени өмірлеріне қатысты маңызды мәліметтерді береді. 

Жоғарыда аталған еңбектерде атап өткендей, шет елдегі қандастардың тарихи өз 

Отанына қайта оралу себептерін талдауға мән беріліп отыр. Моңғолиядағы этникалық 

қазақтардың қалыптасуы, дамуы және тәуелсіздік жылдарынан бастап елге оралып, 

бейімделуі мен қалыптасуын тарихи тұрғыдан зерттеу Қазақстан халқының құрамын талдауда, 

еліміздің тұрақтылығына септігін тигізеді. 

Нәтижелер 

Көші-қон жалпы адамзатқа тән құбылыс. Қазіргі белгілі бір ұлттар мен ұлыстардың сол 

өлкелерде қалыптасуы табиғи құбылыстық нәтиже болып табылады. Шетелдерден, соның 

ішінде Моңғолиядағы қазақ диаспорасының Қазақстанға көшіп келуі ұлт өмірінің ішкі даму 

заңдылығының нәтижесі. Қазақтар алыс және жақын шетелдерде, тіршілік етіп, саяси, 

қоғамдық ортасы басқа болғанына қарамастан ұлтымыз біртұтас қазақ этносы ретінде өмір 

кешіп келе жатқандығы айқын. Дүниежүзілік көші-қон қозғалысында маңызды орын алатын 

қазақ көші – әр елдегі «қазақ» деген халықтың дүниежүзілік қауымдастықта өз орнын 

айқындап, өз елінің тәуелсіздігін құрып, нығайту мақсатымен атамекеніне келуіне жол 

ашылды. 

Моңғолиядағы қазақтар тарихи отанына алғашқы болып келе бастады. Моңғолиядағы 

қазақтар Қазақстан тәуелсіздікке қол жеткізбестен бұрын 1991 жылдың сәуір айында 

атажұртқа көшу идеясын қолға алған болатын. Моңғолияда коммунистік жүйе 1990 жылы 

биліктен кетіп, демократиялық жүйе қалыптасып, халық еркіндікке қол жеткізе бастады. 

Моңғолияда басталған демократиялық жаңарудың арқасында жаңа құрылған үкіметтің 

вице-премьері лауазымды қызметіне тағайындалған алғашқы қазақ Зардыхан Қинаятұлы қазақ 

зиялыларын жинап, Қазақстанға көшу мәселесін қарастыра бастады. Сонымен қатар, 

Моңғолияда ескі жүйе күйреген соң халықтың әлеуметтік-тұрмыстық жағдайлары нашарлап, 

елде жаппай жұмыссыздық кең етек ала бастады. 

Моңғолияда үкіметі елдегі жұмыссыздықты азайту мақсатында халықтың шетелдерде 

жұмыс істеу мүмкіндігін бере бастады. Осындай сәтті пайдаланған Моғолиядағы қазақ зиялы 

қауым өкілдері: Сағат Зақанқызы, Аятқан Тұрысбекұлы, Сайт Зақанұлы және басқалар елдегі 

еңбек шартын пайдалану арқылы атажұртқа көшкісі келетіндерді ұйымдастыру іс-шараларын 

қолға алды. Олар 1990 жылы 27 желтоқсан күні Сарыөзекте Кербұлақ ауданының 

атқару комитеті төрағасының орынбасары В.М. Колупаев және ауыл шаруашылығы 

бірлестігінің төрағасы Н. Жантілеуовпен алғашқы келісімшартқа қол қойды. (ҚР. ПА. Қ. 5-Н. 

1-т. 108-п. 23 п.). Бұл күнді шетелдегі қазақ диаспорасының атажұртқа қадам басқан алғашқы

сәті деп есептеуге толық негіз бар.

Моңғолияның экономикалық дамуында дағдарыстық кезеңдерді бастан кешіріп, 

қайшылықтардың шиеленісуі қазақтар арасында жұмыссыздықтың өріс алуына әкеп соқты. 

1990 жылы Баян-Өлгей аймағында жұмыссыздардың саны он мыңнан асты, бұл ел көлемінде 

ресми берілген жұмыссыздардың 44 пайызын құрды (Қинаятұлы, 1997: 185). Аталған жағдай 

Монғолия қазақтарының атамекенге көшуінің негізгі себебіде осы жағдай 

болды.Алғашқылардың бірі болып, 1991 жылы Монғолиядан Қазақстанға қазақтың ұлы көшін 

бастап жеті отандастарымыз атамекенге келіп қоныстанды. 

Ресми мәліметтер бойынша тәуелсіздік жылдарында 1 миллионнан аса қандастарымыз 

атажұртына оралған екен, бұл әрине, аз көрсеткіш емес. «Елге ел қосылса – құт» демекші, 

қатарымызды толықтырып, халық өсімін көбейтіп жатқан қандастарымыздың тілінен, 

салтынан, жалпы болмысынан жат елдің әсері жиі байқалады. Олардың бойынан қоғамды 

тануға, білімге деген құштарлықтары басым. Әлеуметтік ортаға еркін бейімделіп кету әрине 

оңай емес. Әрине қандастарымыздың бейімделіп кетуде туған қиындықтардың бірі – тікелей 

тілмен байланысты, яғни алыс-жақын шетелдерден көшіп келуші бауырластарымыздың орыс 

тілін білмеуі. Жаңа ортаға бейімделу кезеңінде өз жеріне келген соң бірден орыс, қазақ 

тілдерінде ақпарат ала алмай, қиналды. Сондықтан, қандастарымыздың елге оралуы мен тіл 

мәселесі маңызды мәселелдің бірі болып табылады. Дегенмен, елге оралған 

қандастарымыздың көптеген қиыншылықтарға, психологиялық кедергілерге кездесетіні 

жасырын емес. Әсіресе, құжат тапсыру кезеңінде ресми тілді білмегендіктен еркін ақпарат 

алалмады. Бұл кедергі олардың қоғамға тез араласып кетуіне кері әсерін тигізеді. 

Сондыктан мемлекет трапынан 2001–2010 жылдарға арналған Қазақстан 

Республикасының көші-қон саясатының салалық бағдарламасы қабылданды. Бүгінгі күні 

мемлекетіміз шетелдегі қазақ диаспорасын тарихи Отанына оралтудың әртүрлі жолын дәйекті 

түрде қарастырып келеді. Осыған орай Қазақстан Республикасының көші-қон саясатының 

2007–2015 жылдарға арналған тұжырымдамасына сәйкес 2008 жылдан бастап «Нұрлы көш» 

бағдарламасы жүзеге аса бастады. «Нұрлы көш» бағдарлама бойынша елден тыс жерлерінен 

көшіп келген қандастарды Қазақстанның солтүстік, орталық және шығыс аймақтарына 

қоныстандыру жоспарланған еді. Бұл бағдарлама 2009–2011 жылдар аралығында жүзеге 

асырылып, мемлекеттік және жергілікті бюджеттен 197 миллиард теңге қарастырылған. 

Бағдарлама бойынша үш жылада 60 мың отбасы, орта есеппен 300 мың адамды көшіріп алу 

жоспарланды. 

Елге қоныс аударушылардың біртіндеп ұлғаюына байланысты Қазақстан 

Республикасының Президенті жанындағы Қазақстанның стратегиялық зерттеу институты 

1992 жылы МХР-ның Баян-Өлгей аймағында тұратын қазақтар арасында социологиялық 

зерттеу жүргізді. Зерттеудің мақсаты шет жерде мекендеген қазақ ұлтының өкілдерінің 

әлеуметтік-экономикалық тұрмыс жағдайын анықтап, көшудегі себептерін білу еді. 

Сауалнама жүргізілген үш жүз елу төрт қазақтың 80,5 %-ы Қазақстанға көшуге ниет білдірсе, 

олардың 58,8 %-ы 1992–1993 жылдары елге көшіп келуге дайын екендігін көрсетті. 

Мәселен, Қазақстанға көшіп келіп қоныстануына: Шығыс Қазақстанға – 29,4, 

Оңтүстік Қазақстанға – 25,7 %, Орталық Қазақстанға 20,0%, Солтүстік Қазақстанға 16 % және 

басқада облыстарына ниет білдіруі, қазақтардың көп орналасқан аймағына байланысты болды 

(Қинаятұлы, 1997: 160). 

Қандас бауырларымызды байырғы ата-қонысына тарту мақсатында адам құқығы туралы 

еларалық ережелерді басшылыққа ала отырып, Қазақстан үкіметі «басқа Республикалардан 

және шетелдерден селолық жерлерде жұмыс істеуге тілек білдіруші байырғы ұлт адамдарын 

Қазақстанға қоныстандыру тәртібі мен шарттары» туралы арнайы қаулы қабылданды. Аталған 

қаулының негізінде атамекенге келем деушілерге жол ашылды» (ҚР ПА. Қ. 75-Н. 1-т. 1274-іс. 

2–3 пп.). Моңғолия астанасы Ұланбатырдағы қазақтардың әлеуметтік жағдайына және 

болашақ ұрпақтың атамекенге оралуына ықпалын тигізді. Сонымен қатар Монғолияда 

қоныстанған қазақтардың әлеуметтік-тұрмыстық жағдайы мен рухани өміріндегі 

қиыншылықтарда өз әсерін тигізді. Атажұртқа оралған қандастардың көші-қон 

қозғалыстарының жалпы тенденцияларында көтеріңкі және құлдырау кезеңдерімен толқын 

тәрізді көші-қон бар, бұл сөзсіз де әлеуметтік-экономикалық факторлармен байланысты. 

Көші-қон нәтижесінде аймақтарда байқалған экономикалық және әлеуметтік қиындықтар 

тудырады. 

Еліміздің тәуелсіздікке қол жеткізген күннен бастап, қандастардың тарихи отанына 

келуіне өкімет тарапынан іс-шаралар жасалу қолға алына бастады. 1991 жылы ҚР-ның 

Еңбек министрлігі Моңғолиядан сондай-ақ басқа да республикалардан қоныс аударушыларға 

10,7 млн. рубль көлемінде қаражат бөлу туралы жарлық шығарды (ҚР ПА. Қ.7. 1-т. 289-іс. 

16–11–16-пп.). 1992 жылғы 23 қыркүйекте № 791 қабылданған «Шетелдердегі қазақ 

диаспорасының өкілдерін Қазақстан Республикасында болған кезеңде әлеуметтік-

экономикалық жеңілдіктермен қамтамасыз ету туралы» қаулысы қандастрдың атамекенде ат 

басын бұруына мүмкіндік жасады. Шет елдегі қазақ жастарының еліміздің оқу орындарында 

білім алуы орта, жоғары сондай-ақ арнаулы орындарда білімдерін жетілдіру шараларын іске 

асыру жӛнінде арнаулы квоталар беріліп, республика аумағына келгеннен кейінгі бейімделу 

шаралары да қарастырылған (ҚР ПА. Қ. 5-Н. 1-т. 5078-іс. 23–27-пп.). Негізінде заң аясында 

қандастар баспанамен қамтылып, әлеуметтік жеңілдіктер мен зейнетақы мәселелерін шешуге 

мүмкіндік алды. 

Монғолиядан тарихи отанына келген қазақтардың алғашқы кезеңде орналасуда және 

тұрмыстық жағынан қиындықтарға да кездесті, азаматтық алу және басқадай мәселелер 

шешілмегендіктен, ел ішінде қоныс аудару немесе кері көшу тенденцилары орын алды. 

Мәселен, 1996 жылы Павлодар облысына орналастырылған екі жүз отбасылардың 

Монғолияға қайта оралуға ниет білдірген. 1996 жылы жинақталған нақты деректер бойынша 

Монғолияға барлығы үш жүз сексен тоғыз отбасы қайта көшен. Қазақстанның бірнеше 

облыстарында шашыраңқы орналасуы тиімсіз болды, сондықтан көшіп келген қазақтардың 

тұрмыстық жағдайлары мен салт-дәстүріне байланысты және басқа да ерекшеліктеріне 

байланысты кейіннен бір жерге орналастыру көзделді, яғни бейімделіп кетуіне жағдай 

жасалынды (Козғанбаева, 2014: 146). Сонымен қатар Монғолияда қоныстанған қазақтардың 

әлеуметтік-тұрмыстық жағдайы мен рухани өміріндегі қиыншылықтарда өз әсерін тигізді. 

Атажұртқа оралған қандастардың көші-қон қозғалыстарының жалпы тенденцияларында 

көтеріңкі және құлдырау кезеңдерімен толқын тәрізді көші-қон бар, бұл сөзсіз де әлеуметтік-

экономикалық факторлармен байланысты. Көші-қон процесі нәтижесінде аймақтарда 

байқалған экономикалық және әлеуметтік қиындықтар тудырады. 

Моңғолиядан Қазақстанға 1992–1997 жылдарда 11000 отбасы қоныс аударды. Дегенмен 

осыдан кейін Қазақстандағы нарыққа көшу ауыртпалығына байланысты көш біраз бәсеңдеп, 

тіпті кері көшушілер тобыда пайда болды. Моңғолиядан коныс аударған қазактар әрбір 

облысқа келген отбасы, адам санына қарай: Шығыс Қазақстан, Семей, Павлодар, Көкшетау, 

Жезқазған, Талдықорған, Ақмола, Алматы, Қостанай, Ақтөбе, Орал, Қарағанды және 

Батыс Қазақстан облыстарына орналасқан. 

Моңғолиядан көшіп келген қандастарымыздың негізінен ауылдық жерлерде дәстүрлі 

мал шаруашылығымен айналысты. Қазіргі таңда әлі күнге дейін маусымдық жартылай 

көшпелі шаруашылығына байланысты тіршілік жасап келе жатқан этникалық топ болып 

саналады. Сондықтан киіз үйді қолданыстан тастамай келе жатқан қандастарымыздың 

бірі – осы Моңғолиядан келген қазақтар. Сонымен қатар заманға сай мамандық иесін алып, 

қызымет етіп жүрген азаматтар бар, олардыі қатарында механизаторлар, құрылысшылар, 

мұғалімдер, дәрігерлер өзгеде мамандық иелері еңбек жасауда. 

Бүгінгі күні мемлекетіміз шетелдегі қазақ диаспорасын тарихи Отанына оралтудың 

әртүрлі жолын дәйекті түрде қарастырып келеді. Атап айтқанда 2009–2011 жылдар 

аралығында жүзеге асырылып, мемлекеттік және жергілікті бюджеттен 197 миллиард теңге 

қарастырылған, үш жылада 60 мың отбасы, орта есеппен 300 мың адамды көшіріп алу 

жоспарланды. Алайда бағдарлама іс жүзінде толық жүзеге аспай 2009–2011 жылдары 

бағдарлама шеңберінде 2567 этникалық қазақ отбасына тұрғын үй берілді. 

2009–2010 жылдары Моңғолиядан барлығы 1317 отбасы немесе 6217 адам Қазақстанға қоныс 

аударған. (Баймолда, 2012: 55). 

Еліміз тәуелсіздік алған жылдары Моңғолияда 120 мыңнан астам қазақ болды. Ал, содан 

бергі 30 жылда 100 мыңнан аса қазақ атажұртқа оралды. Алайда табиғи өсімнің жоғарылығы 

соншалық мұндағы қандастарымыздың саны қазіргі күнің өзінде 100 мыңнан асып кетіп отыр. 

Елімізде қүрылған «Отандастар» қорының соңғы мәліметінше шет елдерде 7 млн.-ға жуық 

қазақ тұрады. Бұл Қазақ халқының 50 % пайызға, яғни жартысына жуығы. Олардың алдағы 

уақыттарда ассимиляцияға ұшырау қауіпі өте жоғары. Демографиялық аспектіде қазақ ұлты 

үшін бұл үлкен әлеует болып табылады. Қазір уақытта Қазақстанға қоныс аударуға ынталы 

шетелдік қазақтардың саны 1,5 млн. адамға жуықтады. Осы адами ресурстарды біз тиімді әрі 

дұрыс жүзеге асыра отырып, көші-қон жөніндегі Агенттікті қайта құру арқылы улкен 

мүмкіндіктерге жол ашылар еді. 

Қорытынды 
Қорыта келгенде еліміздің жүргізіп отырған көші-қон саясаты тарихи тұрғыдан 

этникалық қазақтардың тарихи отанына көшіп келуі мемлекеттің ұлттық ерекшеліктерін 

сақтап қалуға және ішкі тұрақтылықты ныңайтуға септігін тигізуде. 1990 жылдары бастау 

алған ұлы көш туған елдің топырағына, атажұртына келген қазақтар ұрпағым ұлттық тілмен 

сусындасын, ата-баба салты мен әдет-ғұрпынан нәр алсын, атажұрттың бір уыс топырағы 

бұйырсын деген тілек жетеледі. Мемлекет тарапынан қазақтарды орналастыру және 

қоныстандыру үшін арнайы квота бөлді, тұрғын үй, жұмыспен қамту, әлеуметтік көмек 

көрсету жұмыстарын жүргізді. Қандастардың тарихи отанына көшіп келеу арқасында 

республикада қандастар саны, ресми мәліметтер бойынша алпыс пайыздан асты деуге болады. 

Елге оралған Моңғолиядан келген қандастарымыз еліміздің демографиялық жағдайымызға игі 

әсерін тигізіп қана қоймай, сонымен қатар салт-дәстүріміз, тіліміз, діліміз жаңа деңгейге 

көтеріліп, білім салаларына да жаңа буын келіп қосылуда. 

